
హారతి పాట
(అని వేద పఠనము గావించి,పొడుచుండగా, విద్యాలంకారా
చార్యులవారు మంత్రపుష్పములను చెప్పుచు, తీర్థ ప్రసాదములనిచ్చి ((ధన
ధాన్య కీర్తి సంతాన సంప్రాప్తిరస్తు” అని ఆశీర్వదించును. అందరు పెడలి
పోవుదురు. పూజారి గుడితలుపుమూసికొనిపోవును. ఇదివరకు దూరమున నిలు
చుండిన శ్రీధరుడు ముందుకువచ్చి స్వగతముగా)

శ్రీధరు. _ అయ్యో! ధర్మమా! దైవమా! ఎక్కడిధర్మమ:! ఎక్క
డిదైవము? ద్రవ్య మేధర్మము! ద్రవ్య మేదై వము! బాహ్మణు
నకు నీచమగు సేవావృత్తి ప్రాప్త మైనపిదప ధర్మ మెక్కడ?
దైవ మెక్కడ ? ఇది యేమి సంఘము? హృదయమున ఇంచు
కై నను పశ్చాత్తాపము, పరోపకారబుద్ధి ప్రేమ లేని సంఘ
ము. వీరు దేవాలయములను కట్టించు ముఖ్యో దేశము ఆ దేవుని
మోసగించుట కేయని తోచుచున్నది. సర్వాంతర్యామియగు
దేవుడు అన్ని చోట్లయందు ప్రత్యక్షముగ నుండిన యెడల వీరి
పాపకృత్యములను చూచు నేమో యనుభయముచే ఆ దేవునిపట్టి
కట్టి తెచ్చి ఒక్కచోపడ వైచి, చుట్టు దేవాలయముగట్టి తలుపులు
బిగించి దేవునికి నిర్బంధము చేసినయెడల, తాము ఇతరచోట్ల
చేయు పాపములు దేవునికి తెలియకుండునని వీరుపన్ని న ఉపా
యమని నాకు తోచుచున్నది. ఇట్టి నిర్బంధమునకు పరమేశ్వ
రుడెన్న డైనను లోబడునా? విద్యాలంకాగా చార్యులవంటి
బాహ్మణులకు దేవు డెన్నటి కైనను ప్రసన్ను డగునా? ఇది రామ
చంద్రుని గుడి, మారీచాది మాయావి రాక్షసుల మోసముల
గుర్తెరిగిన మహానుభావుడు ఈవిద్యాలంకారా చార్యుల మోస
మును గుర్తెరుగక యుండునా? ఇతనికి దేవస్థానము ద్రవ్యస్థానము.
శ్రీరామచంద్రుని పూజులకంటె ఇందు పకీలు భీమ సేన
రావు పూజలు హేచ్చు. అయ్యయ్యో! ఇచ్చోటనైన ఐదునిముసములు
మనసు పరమేశ్వరుని పాదార విందములందు సమర్పించి సర్వ
ప్రపంచ క్షమమునకై ప్రార్థనల నొసగకూడదా? ఇచ్చట
గూడ హెచ్చుతగ్గుల సంవాదమా? ఇచ్చట కూడ జాతి భేదముల
చర్చయా? కేవలము (ప్రేమమూర్తి యైన దయామయుని సాన్ని

		 ఈ పేజీలో చివరి మార్పు 6 జనవరి 2021న 04:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

